
శ్రీరంగమాహాత్మ్యము








      కొన నాలించి సువర్చలుండుఁ బితృభక్తుం డిట్లనున్ దండ్రితో

      దనవిజ్ఞానవిరక్తిభావము యథార్థత్వంబు సంధిల్లఁగన్.

సీ. అయ్య యీక్రియ మీర లానతిచ్చినదెల్ల సత్యంబె యేన సంసారి నగుట

      నార్జవం జన మనిత్యం బని కాంచితి కర్మపాశంబులు గట్టువడియు

      తాపత్రయముల సంతప్తుఁ డయ్యును నదృష్టాకశాహతులక్లేశములఁ బడియు

      నజ్ఞానతిమికారావాసమునఁ జిక్కి వాంఛాగ్రహగ్రస్తవర్తనుండు

      నయ్యు మేమత్వమును సుడియందు మునిఁగి, గర్భవాసానలజ్వాలఁ గ్రాగి గోళ

      పంజరాంతరవర్తినై బరగునట్టి, యేను మరచుట చింతిల్లు టేమి యరుదు.

క. అకటా యనవైయామ్య , క్రకచచ్ఛేదనవిభిన్నగాత్రుఁడనై పో

      నొకదిక్కులేని తనుగని, నికటాహితములు వచింప నితరమె తండ్రీ.

గీ. పుట్టుమొదలును మృతికి సంపూర్ణభీతి, పెనచి రోగజ్వరంబుల పీడ నొంది

      కర్మవాసన జెడక యొక్కడ నసత్తుఁ, జూచి సత్తును దానికి సుఖము గలదె.

క. తీరమున నుండి యెయ్యది, భారంబని యెఱుఁగలేని భ్రాంతిమతికి నా

      త్మారామానందసుఖ, శ్రీరంజిలునయ్య యేను జింతిలు టరుదే.

గీ. వలదు చింతిల్లననుచు మీవచనసరణి, దాటరా దటుగాన జింతలు దొలంగి

      యన్నవాఁడ నెఱుంగక యున్నవారె, నాదువర్తన మిది కాదనంగఁ దగునె.

క. తమతమభోగవ్యవహా, రములను దుర్విషయతత్పరత స్త్రీపురుషుల్

      తమిగూడి బంధరూపాం, గముల సృజింపుదురు వారె కారె యహితుల్.

గీ. మాతృపితృశుక్లశోణితాత్మకశరీర, ధారులకు వైష్ణవం బౌషదంబె గాక

      కలుగునే యొండుగతి యౌర కాశ్యపునకు, బుట్టువానికి నసుములు బొందనగునె.

క. కరుణింపుఁడు నను నే నీ, దురితములకు వెరతు జట్టి దొంతక లంతన్

      వెరతునని దల్లితండ్రుల, చరణంబుల వ్రాలుటయుఁ బ్రసన్నాత్మకులై.

క. దీవించి నీదు కతమున, పావనులము నీవు వంశపావనుఁడవు రం

      గావాసము జేరుము మా, దీవన నిష్టార్థసిద్ధి తిరమగు నీకున్.

క. ఆరాధింపు పిశాచా, కారంబుల నున్నవారి ఘనుల నిరువురన్

      శ్రీరంగపుష్కరిణిదరి, వారలచే ముక్తి నీ కవశ్యముఁ గలుగున్.

క. ఆశక్తితనయుఁ డైన బ, రాశరునకు శిష్యు లాకరణినున్నా రా

      వేశాకారంబులతోఁ, బైశాచికరూపవేషభాషణు లగుచున్.

సీ. తనతల్లిదండ్రుల యనుమతిచేతను శ్రీరంగధామంబుఁ జేరి యచట

      విజనస్థలంబులు వెదకుచు చంద్రపుష్కరిణీసరిత్తీరకదళికార

		 ఈ పేజీలో చివరి మార్పు 2 జనవరి 2021న 01:26కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

